
It-Tlieta, 25 ta’ Marzu, 2008 THE MALTESE HERALD Paæna 9

AŒBARIJIET
MINN

GŒAWDEX
ma’

Charles Spiteri

Jinsab gœall-bejgœ mill-uffiççju ta’
The Maltese Herald (02) 9637 9992

jew çemplu lil Sam Mifsud (02) 9831 5813

13-il Març Funebri b’Differenza
Surmast Mro. Carmelo P. Baldacchino

Kull Març huwa introduçut mis-Surmast nnifsu.
Rigal addattat gœall-Festa ta’ l-Gœid

$23

Biex ifakkru egœluq it-23 sena ta’ meta bœala studenti tal-œames sena œallew l-iskola Sekondarja tal-Bniet 
fir-Rabat, Gœawdex, madwar 30 studenta, iltaqgœu mill-ædid  biex flimkien iæeddu dawk il-memorji sbieœ ta’ meta 
kienu gœadhom fuq il-bank ta’ l-iskola.  

Josephine Camilleri, mir-Rabat, Gœawdex,  waœda minn dawn it-tfajliet  qaltilna illi issa li kulœadd qabad it-
triq tiegœu, œasbu  li tkun œaæa sabiœa li jagœmlu re-union.

Kienet ikla b’atmosfera ta’ ferœ fir-restaurant De’Manuel, fix-Xlendi, ÿiedet tgœidilna Josephine .  Waqt din 
l-attività næabru wkoll xi ritratti tad-diversi attivitajiet li kienu jsiru fi ÿmienhom, meta dawn kienu gœadhom fuq 
il-bankijiet ta’ l-iskola u li qanqlulhom memorji sbieœ li ma jintesewx, memorji ta’ gœaqda u œbiberija vera.

Grupp ta’ eks studenti bniet waqt re-union fix-Xlendi

Jiltaqgœu wara 23 sena

Ta’ kull sena, il-Moviment Dinji 
ta’ l-Iscouts jiççelebra egœluq snin 
il-Fundatur tiegœu, Lord Robert 
Baden-Powell.  Il-Victoria Scout 
Group fakkar din l-okkaÿjoni billi or-

ganizza diversi attivitajiet.  Peress li 
din is-sena l-Iscouting f’Malta jagœ-
laq mitt sena, dawn l-attivitajiet taw 
bidu gœall-programm li l-grupp 
gœandu mœejji gœal din is-sena. 

Il-membri tat-tliet sezzjonijiet 
differenti tal-grupp iltaqgœu fil-
kwartieri tal-grupp biex jieœdu 
sehem f’attività flimkien.  Din l-
attività sejœulha “il-party” gœad-
unur ta’ Lord Baden-Powell.  Kien 
hemm madwar mitt tifel mal-liders 
tagœhom u dawn inqasmu fi tmien 
timijiet.  Æo kull tim kien hemm 
Venture Scouts (ta’ bejn 15 u 17-
il sena), Scouts (ta’ bejn 11 u 15-il 
sena) u Cub Scouts (ta’ bejn 8 u 
11-il sena).  Kull tim kien mitlub jag-
œmel diversi affarijiet.  Riedu jirris-
pondu mistoqsijiet fuq il-Fundatur u 
fuq l-istorja ta’ l-Iscouting fid-dinja, 
li s-sena l-oœra ççelebra l-mitt sena 
mit-twaqqif tiegœu.   Œadu sehem 
f’campfire u kienu l-protagonisi-
ti f’tifkira ta’ l-assedju ta’ Mafeking, 
assedju li permezz tiegœu s-suldat 
Baden-Powell sar eroj nazzjonali fl-
Ingilterra.  Kienu mitluba juru œiliet 
ta’ l-Iscouts, kull wieœed skond l-età 
tiegœu.  Ixxabtu, tkaxkru, ibbilanç-
jaw ruœhom u raw kif gœamlu biex 
jgœaddu minn korsa t’ostakli mœe-
jjija gœalihom. Fl-aœœar kellhom jib-

dlu lil-lider ta’ kull tim fil-persuna ta’ 
Baden-Powell billi jikkreaw œwe-
jjeg u fattizzi  minn biççiet ta’ karti, 
kartonçin, kolla u ÿebgœa. Kull tim 
kien f’tellieqa kontra l-œin biex jip-
prova jlesti dawn il-provi kollha u 
fil-kwartieri kien hemm moviment 
kontinwu ta’ tfal telgœin u neÿlin, 
deœlin f’kamra u œeræin minn oœra, 
jidœku, jitkellmu, jiæru, jiddiskutu 
u jieœdu gost kemm jifilœu.  Xœin 
kulœadd lesta l-provi kollha, inæa-
bru l-punti u saru jafu liema tim 
kien ir-rebbieœ.  Il-membri ta’ dan 
it-tim irçevew il-medalji li kien œaq-
qhom.

Saret ukoll ic-church parade u 
quddiesa fil-knisja ta’ San Franæisk, 
ir-Rabat, Gœawdex.  Bil-bnadar 
tal-Group fuq quddiem, il-membri 
mmarçjaw mill-kwartieri sal-knisja 
fejn sabu jistennewhom il-mem-
bri tal-Kunsill u numru sabiœ ta’ 

æenituri u sapporters.  Fil-bidu tal-
quddiesa, il-Kappillan tal-Group, 
Mons. Joseph Farrugia laqgœa  lil 
ÿewæ mistiedna tal-Group, Brian 
Beek, li hu ç-chairman tal-Fellow-
ship ta’ Brownsea Island (il-Gÿira 
fejn Baden-Powell ÿamm l-ewwel 
kamp fl-istorja ta’ l-Iscouting) u lil 
Peter Neville, Scouter ieœor Ingliÿ.  
Laqgœa wkoll lil-leaders u l-mem-
bri tax-Xagœra Scout Group, grupp 
ædid ta’ l-Iscouts li se jitwaqqaf 
dalwaqt fil-gÿira Gœawdxija.  Matul 
il-quddiesa, il-membri æeddew il-
Wegœda tagœhom.

Wara l-quddiesa, ittieœdu xi 
ritratti ta’ l-okkaÿjoni.  Imbagœad 
fuq iz-zuntier tal-knisja saret iç-
çerimonja ta’ l-investitura ta’ disa’ 
Cub Scouts æodda fiÿ-ÿewæ Packs 
tal-Group. L-attività ta’ din l-gœod-
wa intemmet bl-gœajta tipika tal-
Group.

Imfakkar Jum il-Fundatur 
tal-Moviment Dinji ta’ l-Iscouts 

Ritratt ta’ l-okkaÿjoni li ttieœed quddiem il-Knisja ta’ San Franæisk, ir-Rabat, Gœawdex

Iç-çerimonja ta’ l-investitura tal-Cub Scout Benjamin Grech flimkien mal-
liders tal-Pack tiegœu, Helen Cini fuq ix-xellug, Mary Rose Pace fin-nofs 

u l-Group Scout Leader Lorrie Saliba.

Il-Victoria Scout Group fi triqtu lejn il-knisja ta’ San Franæisk waqt 
il-parata ta’ Jum il-Fundatur.

